
	క.	
ఎక్కడిదానవె నీ విటు, లక్కజముగ నాహృదీశునౌఁదలపైఁ బెం

నీ వెక్కడ నే నెక్కడ, భావజహరుఁ డెచట నోసి పరఁగంగ నిఁకన్

గావర ముడిగి తటాలున, వేవేగ మదాలయంబు వెలువడి పొమ్మా.

పోకుంటివేని నిన్నున్ రాకాసులవంటి ప్రమథరాజోత్తములన్

దీకొలిపి ప్రోలు వెడలఁగ, నూకింతుఁజుమీ చలంబు నూలుకొనంగన్.

అక్కరో యిట్టిమాటల నాడనేల, నీవు శంభునిఁ గోరి ము న్నేవిధమున

వచ్చి చేకొనియున్నావొ వాలెముగను, నేను నటువలె వచ్చినదానఁ జువ్వె.

చిగురాకుఁబోండ్ల కెల్లను, మగఁ డేమారగను మేటిమక్కువతోడన్

సగమేన నిల్పుకొన్నను, సిగలో నిడుకొన్నఁ నీకుఁ జెల్లుఁగదమ్మా.

అనిన భవాని దాని కిట్లనియె.

మే లహహా యెంతటిగ, య్యాళివె చేరినటులుండ కఱచెదవు కడుం

గూలికి వచ్చినయాతఁడు, పాలికిఁ బట్టినక్రియ న్విపర్యాసముగన్.

అడుగు నిలుపనీక వడికొట్టు చూపుచు, నింగి ముట్టి మిగులఁ బొంగె దేమి

గట్టివాతనంబు గనఁబడనౌనె నీ, నిలువు నీరుగాను నీచురాల.



	 173







	వ.	
అనిన గంగ యిట్లనియె.

పెద్దదాన వనుచుఁ బెళ పెళ నార్చుచు, జగములెల్ల మ్రింగజాలునట్టి

సత్తిరూపు పూని జడిపింపవచ్చెదు, కినుక నిగుడ నీవు గిరితనూజ.

అనిన హైమవతి యిట్లనియె.

	గీ.	
నిచ్చనిచ్చలుఁ బంకంబు నివ్వటిల్లఁ, గోరి మితిలేనిజలచరకోట్లలోన

నడచుకొనియఁండు చెనటు నయారె నీవు, నన్ను నెదిరింప నెట్టిదానవె తుటారి.

అనిన న్జాహ్నవి గిరినుతఁ, గనుఁగొని యిట్లనియె నీవు ఘనరాలవె మేల్

అనిన నంబిక యిట్లనియె.

	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

